
Uztailaren 23a
Nafarroako Gorteetako kide den eta Alderdi Popularra talde parlamentarioari atxikita dagoen foru parlamentari Javier García Jiménez jaunak honako galdera idatzi hau egin du, Legebiltzarreko Erregelamenduan xedatzen denaren babesean: Nafarroako Foru Komunitateko Jokoen eta Apustuen Erregelamendua onesten duen foru-dekretuaren proiektuaren arabera, 3 orduz murriztuko da joko-aretoak ixteko ordutegia, eta 30 minutuz soilik erregioko bingoak ixtekoa. Nafarroako Gobernuak zergatik eginen du hori? (11-24/PES-00317). Hona Barneko, Funtzio Publikoko eta Justiziako kontseilariaren erantzuna: 
 
  
  
Nafarroako Foru Komunitateko Jokoen eta Apustuen Erregelamendua onesten duen foru-dekretuaren proiektuak honako hau dio 166. artikuluan: 
166. artikulua. Funtzionamendu-ordutegiak 
Jokorako lokal edo instalazioen itxiera-ordutegi orokorra honako hau izanen da:  
a) Bingo-aretoak: 03:00.  
b) Joko-aretoak: 00:30.  
c) Kirol-apustuetarako lokalak: 00:30.  
Barne Zuzendaritza Nagusiko Segurtasun Politikak Garatzeko Zerbitzu hau lanean aritu da goiburu harturik zaurgarrien diren kolektiboak babestea eta Administrazio gisa aginduzkoa duela segurtasun publikoa kaltetuta gerta daitekeen egoerei aurre egitea. Hain da hori horrela, ezen 2021etik 2023ra bitartean joko-aretoen, bingo-aretoen eta apustu-denden inguruetan izandako salaketa, gertakari, arau-hauste administratibo eta delituei buruzko datuetan oinarrituz lan egin baita. Datu horiek guztiak jokoarekin bere orokortasunean zerikusia duten gertakariei buruzkoak dira, eta ez da kontuan hartu pertsonen edo ondarearen aurkako bestelako deliturik; alegia, datu horiek zorrozki mugatzen dira tankera horretako establezimenduetan izandako gertakarietara, hertsiki joko-jardunarekin zerikusia dutenetara. 
Gainera, nabarmendu beharrekoa da datu horiek guztiak Foruzaingoak bildu dituela; hots, Nafarroako Gobernuaren mendeko polizia-kidego batek. Horrenbestez, azterturiko epean guztira 93 gertakari, salaketa eta gorabehera erregistratu dira Nafarroa osoan. Horietatik, % 50ek zerikusia dute Foruzaingoaren unitate espezializatuek egindako zaintza-jarduerekin; % 26k, herritarren segurtasunaren alorreko prebentzio-kontrolekin; eta % 13k, Herritarren Segurtasunaren Babeserako martxoaren 30eko 4/2015 Lege Organikoaren urraketa astunekin –zehazki, horren 36. artikuluarenekin–. Gertakari horiek guztiak joko- eta apustu-establezimenduetan gertatu dira; ez da ezein gertatu bingo-establezimenduetan. 
Azterturiko datuek erakusten dute ezen Iruña, Tafalla, Lizarra, Altsasu eta Tuterako polizia-etxeen jardun-eremuetako udalak direla gertakari gehien nozitu dituztenak (ez da gertakaririk erregistratu ez Zangozako polizia-etxean, ez eta Elizondokoan ere). Zehazki, Iruñeko polizia-etxearen jardun-eremuan (Foruzaingoaren unitate zentralak), gertakariak Nafarroako hiriburuaren auzo guztietan erregistratu dira (Buztintxuri, Sanduzelai, Iturrama, Arrosadia...), bai eta beste udalerri batzuetan ere, hala nola Sarrigurenen (Eguesibar), Atarrabian, Burlatan eta Berriozarren. 
 
Tuterako polizia-etxearen eragin-eremuan salaketak, gertakariak, arau-hausteak edo delituak, Tuteran bertan jazotzeaz gain, halaber Cintruenigon, Corellan, Castejonen eta Cascanten ere agitu dira. 
Tafallako polizia-etxeari dagokionez, herrian bertan gertaturikoez gain Milagroko datuak ere erregistratu ditu. Lizarrako polizia-etxeak herrian bertan erregistratu ditu, eta Altsasukoak ere, herrian bertan. 
Berariazko araudiaren urraketengatiko zehapen-proposamenak aurkeztu dira joko-areto eta apustu-denden kasuan. Beste arrazoi batzuk izan dira jarduera-baimenik ez edukitzea, lokalaren barrenean erretzen uztea eta adingabeei nahiz debekudunei sartzen uztea. 
Argi dago Jokoaren Legearen aldaketak arlo horretan egin beharreko bidea erakusten diola Administrazioari. Baldin eta zaurgarrienak diren kolektiboen eskubideak babestu nahi badira, logikoa dirudi uler dadila joko-establezimenduen itxiera-ordutegiek murriztaileagoak izan behar dutela 2002an ezarritakoak baino. Bestetik, segurtasun publikoa bermatzeko polizia-ekintzek behartzen gaituzte araupean jartzera egunaren gainerako orduetan baino delitu-indize altuagoak dituzten ordutegiak.  
Hori guztia jakinarazten dut, Nafarroako Parlamentuko Erregelamenduaren 215. artikuluan xedatutakoa betez. 
Iruñean, 2024ko uztailaren 22an  
Lehen lehendakariorde eta Lehendakaritza eta Berdintasuneko kontseilaria: Félix Taberna Monzón 
Barneko, Funtzio Publikoko eta Justiziako kontseilariaren ordez (Nafarroako Foru Komunitateko lehendakariaren 17/2024 Foru Dekretua, uztailaren 3koa) 

	EKS (Egiaztapen Kode Segurua)
	IVVH22I3DJVZLT4O65FECAIVG4
	Data
	2024-07-22, 14:30:06
	[image: ]

	Araudia
	Dokumentu honek sinadura elektronikoa du, Konfiantzazko zerbitzu elektronikoen zenbait alderdi arautzen dituen azaroaren 11ko 6/2020 Legearen arabera aitortua.

	Dokumentuaren baliozkotasuna
	Beste batzuk
	

	Honek sinatua:
	FELIX MARIA TABERNA MONZON (sinadura txertatua)
	

	Egiaztapenerako URLa
	https://sede.parlamentodenavarra.es/verifirma/code/IVVH22I3DJVZLT4O65FECAIV
G4
	Orrialdea
	1/3
	



	EKS (Egiaztapen Kode Segurua)
	IVVH22I3DJVZLT4O65FECAIVG4
	Data
	2024-07-22, 14:30:06
	[image: ]

	Araudia
	Dokumentu honek sinadura elektronikoa du, Konfiantzazko zerbitzu elektronikoen zenbait alderdi arautzen dituen azaroaren 11ko 6/2020 Legearen arabera aitortua.

	Dokumentuaren baliozkotasuna
	Beste batzuk
	

	Honek sinatua:
	FELIX MARIA TABERNA MONZON (sinadura txertatua)
	

	Egiaztapenerako URLa
	https://sede.parlamentodenavarra.es/verifirma/code/IVVH22I3DJVZLT4O65FECAIV
G4
	Orrialdea
	1/3
	




image1.jpg




